
ފާޅުގަ ހިތް މިދެނީ ހިފާބަލާ
ހިތުގެ އަޑީގަ ކަލާ ފިލާބަލާ
ހިތްތަޅުވާފަ ތިހާ ނުދޭބަލާ
އަހާބަލާ ހިފާބަލާ ނަގާބަލާ
ހިތުގެ ތެރޭގަ ކަލާ ނިދާބަލާ
ފާޅުގަ ހިތް މިދެނީ ހިފާބަލާ

ނާޒުކު ހިތް ތެޅެނީ ބަލާނުލާ
އަނިޔާވާނެ ހިތަށް އަޅާނުލާ
ފުރުސަތު ލޯބި ލިބޭ ނަގާނުލާ
ނަގާނުލާ ބަލާނުލާ އަޅާނުލާ
ހިތްމި މަޖުބޫރުކުރީ އަހާނުލާ
ނާޒުކު ހިތް ތެޅެނީ ބަލާނުލާ

ހޯ ކަރުނައިގާ ލޯ ވާތީ ޝާމިލް
ހިތް އެދެނީ މިތާ ހޯދަން ޤާތިލް
ރީތި ހަވީރެއް ވެހެނީ ވާރޭ
ފޫހިކަމޭ ދެން ވާނީ ބާޠިލް
ކީކޭބާއޭ މިއަދު ބުނާނީ

ސީދާ ކިހިނެތް ނުރުހުންވާނީ
ވާރެތެރޭ ގަދަ ކަރުވާ ހީގާ

އަބުރު ކަލާ ކެތް ކިހިނެތްވާނީ
ޔާރު ތި ލޯބި ދެލޯ މަރާބަލާ

ހިތުގެ އަޑާ އެ ހިނގުން އަހާބަލާ
އަނިޔާވާނެ ހިތަށް އަޅާނުލާ
އަޅާނުލާ ބަލާނުލާ އަޅާނުލާ
ހިތުގެ ތެރޭގަ ކަލާ ނިދާބަލާ

ނާޒުކު ހިތް ތެޅެނީ ބަލާނުލާ
ފާޅުގަ ހިތް މިދެނީ ހިފާބަލާ

ހޯ ނޭނގޭ ހިތުގާ މީހަކު ޓަކިދޭ
އިވެނީ ސިއްރުން ވާގޮތް ބުނެދޭ
މަޑުމޮޅި ބީހުން ކުރެވޭ ގޯނާ

މެހެމާނެއްކަން ހިތް އެބަ ހެކިދޭ
މޭގެތެރޭވީ މީހާ ބުނެދޭން

ގައިމު ޖެހޭނީ ހިތް އަދު ނެރެދެން
ނަފުސާނީ ގޮތުން ބޭރުބަލާފާ
ދަތިވާނޭ ވާލޯބި ކިޔައިދޭން

ހުޅުކޮޅޭ މި ރޯވެ އަނދާ ނިވާނުލާ
ލަދުގެ މިވާ ފަރުދާ ކަހާނުލާ

މޫނުމަތިން ތި ދެއަތް ނަގާބަލާ
ނަގާބަލާ ނަގާބަލާ ނަގާބަލާ
ހިތުގެ ތެރޭގަ ކަލާ ނިދާބަލާ
ފާޅުގަ ހިތް މިދެނީ ހިފާބަލާ

އަދަބު ލިބޭނެ ފަހުން އަޅާނުލާ
އަޅާނުލާ އަޅާނުލާ އަޅާނުލާ
ނާޒުކު ހިތް ތެޅެނީ ބަލާނުލާ
ފާޅުގަ ހިތް މިދެނީ ހިފާބަލާ

ދެއްކި މޮޅު ހުނަރު ކަލާ ބަލާބަލާ
ނިދާބަލާ

ނޫން ހިނގާބަލާ
ނިދާބަލާ
ހިނގާބަލާ
ނިދާބަލާ

ދާން ހިނގާބަލާ


